
Bhriguproktam Shivadharmamahimanuvarnanam

ಭೃಗುಪ್ರೋಕ್ತಂ ಶಿವಧರ್ಮಮಹಿಮಾನುವರ್ಣನಂ

-ಭೃಗುಯಮಸಂವಾದೇ -

ಭೃಗುಃ -
ಶಿವಧರ್ಮಸಮಾನಧರ್ಮಮನ್ಯಂ ನ ವಿಜಾನಾಮಿ ನ ವೇದಬೋಧಿತೋಽಪಿ .

ಸ ತು ಧರ್ಮಬರಃ ಸ ಏವ ಧರ್ಮಃ ಸ ಸುರಾಣಾಮಪಿ ಸೇವನೀಯ ಏವ .. 158..

ಸುರೈರಪಾರೈಃ ಶಿವಧರ್ಮಧರ್ಮೋ ನಾರಾಯಣಾದ್ಯೈಃ ಕೃತ ಏವ ಸರ್ವೈಃ .
ಮುನೀಶ್ವರೈರಪ್ಯುರಗೇಶ್ವರೈಶ್ಚ ಸಿದ್ಧೈಶ್ಚ ಗಂಧರ್ವವರೈಶ್ಚ ನಿತ್ಯಂ .. 159..

ಯಂ ಸರ್ವದೇವೋತ್ತಮಮಾಮನಂತಿ ಸೋಮಾವತಂಸಂ ಗಿರಿಜಾವೃತಾಂಸಂ .

ತಂ ದಾರಿತಾಪಾರನೃಸಿಂಹಮಾಂಸಂ ವಂದೇ ಶಿವಾಮಾನಸರಾಜಹಂಸಂ .. 160..

ಯತ್ಪಾದುಕಾರಾಧಕಸೇವಕಾನಾಂ ಪಾದಾರವಿಂದಾನ್ಯರವಿಂದಜಾತಃ .
ಗೋವಿಂದವೃಂದಾರಕವೃಂದಮೌಲಿಮೂಲಾನಿ ಚಕ್ರೇ ತಮಹಂ ಭಜಾಮಿ .. 161..

ಯಸ್ಯೈಶ್ವರ್ಯಂ ಮಾನಗಮ್ಯಂ ನ ನೂನಂ ಯಂ ವೇದಾಂತಾ ನೈವ ಜಾನಂತಿ
ಸರ್ವೇ .

ತಂ ದೇವೇಶಂ ಪೂಜಯಾಮಿಪ್ರಭಾತೇ ಮಧ್ಯಾಹ್ನೇ ವಾ ಸಾಯಮಭ್ಯಂತರೇ ವಾ ..

162..

ಯಲ್ಲಿಂಗಾಗ್ರಾದಿಂದಿರಾಕಾಂತಮುಖ್ಯಾಃ ಸರ್ವೇ ದೇವಾಸ್ತಾವದುತ್ಪತ್ತಿಮಾಪುಃ .
ತಂ ತ್ಯಕ್ತ್ವಾಽನ್ಯಂ ಕಂ ವ್ರಜಾಮಃ ಶರಣ್ಯಂ ತಂ ದೇವಾನಾಮಗ್ರಗಣ್ಯಂ ಭಜಾಮಿ ..

163..

ಯತ್ಪಾದಾಂಗುಲ್ಯಗ್ರರೇಖಾಭಿಜಾತಂ ಚಕ್ರಂ ವಿಷ್ಣೋರ್ಭೂಷಣಂ ತಂ ವರೇಣ್ಯಂ .

ವಂದೇ ಗೌರೀಕಾಂತಮೇಕಂ ನಿತಾಂತಂ ಸ್ವಾಂತೇ ಶಾಂತೇ ಸಂತತಂ ಸಂವಸಂತಂ ..

164..

ನ ಭಜಾಮಿ ಶಿವಾನ್ಯಮನ್ಯವಾರ್ತಾಂ ನ ಕರೋಮ್ಯೇವ ನ ಧೀರಹಾರಕಂಠಃ .
ಸ ಕಪರ್ದಕಪಾಲಿಕಾಸಮೇತೋ ಭವತಿ ಪ್ರೀತಿವಿಶಿಷ್ಟಮಾನಸೋಽಪಿ .. 165..

ನ ಸ್ವಪ್ನೇಽಪಿ ಶಿವಾನ್ಯನಾಮಕಥನೇ ಪ್ರೀತಿಃ ಸುಧಾಧಾರಯಾ
ಪ್ರೀತಃ ಕಾಂಜಿರಮಿಚ್ಛತೀತಿ ಕುಮತಿಃ ಕೋ ವಾ ಜಗನ್ಮಂಡಲೇ .

ನೇಂದ್ರೋಪೇಂದ್ರವಿರಿಂಚಿನಾಮಕಥನೇ ತತ್ಪೂಜನೇ ವಾ ಮತಿಃ
ಸ್ವಪ್ನೇಽಪೀತಿ ಶಪಾಮಿ ಕಾಲ ಶಿವಯೋಃ ಪಾದಾರವಿಂದೇ ಮುದಾ .. 166..

ಭೃಗುಪ್ರೋಕ್ತಂ ಶಿವಧರ್ಮಮಹಿಮಾನುವರ್ಣನಂ

ಪೂಜ್ಯಃ ಶಂಕರ ಏವ ಶಂಕರಕಥಾ ಶ್ರಾವ್ಯಾ ಸದಾ ಶ್ರೂಯತೇ
ಶರ್ವಾರಾಧನಮೇವ ಸಾಧನವರೈಃ ಬಿಲ್ವಾದಿಭಿಃ ಸಾಧ್ಯತೇ .

